
SMILLIY IQTISODIYOTNI 

RIVOJLANISHIDA SUG‘URTA 
INSTITUTLARINING TUTGAN 

O‘RNI
K. A. Sharipov

T.f.d.

D. Jo‘rayev
TDIU	mustaqil	izlanuvchisi

Annotatsiуa:	Maqolada	zamonaviy	sharoitlarda	sug‘urta	institutlari	tarmog‘ining	mohiyati	va	milliy	iqtisodiyotda	tutgan	o‘rni	
amaliy	materiallar	yordamida	tahlil	etilgan.	Shuningdek,	mamlakatimizda	qabul	qilingan	strategiya	va	dasturlar	doirasida	
sug‘urta	institutitlari	tarmog‘ini	rivojlantirish	yo‘nalishlari	ishlab	chiqilgan.

Kalit	so‘zlar:	sug‘urta,	sug‘urta	tizimi,	sug‘urta	institutlari,	sug‘urta	bozorini	rivojlantirish	agentligi,	sug‘urta	shartnomalari,	
milliy	sug‘urta	bozori,	moliya,	kredit	institutlari.
Abstraсt:	The	article,	using	practical	materials,	examines	 the	nature	of	 insurance	organizations	 in	modern	conditions,	
its	specifics	and	role	in	the	national	economy.	Also,	within	the	framework	of	the	adopted	strategy	and	programs	in	our	
country,	directions	for	the	development	of	a	network	of	insurance	institutions	have	been	developed.

Keу	words:	 insurance,	 insurance	system,	 insurance	organizations,	 insurance	market	development	agency,	 insurance	
contracts,	national	insurance	market,	finance,	credit	organizations.
Аннотация:	 В	 статье	 с	 помощью	 практических	 материалов	 анализируется	 природа	 страховых	 организаций	 в	
современных	условиях,	ее	специфика	и	роль	в	национальной	экономике.	Также	в	рамках	принятой	стратегии	и	
программ	в	нашей	стране	разработаны	направления	развития	сети	институтов	страхования.

Ключевые	слова:	страхование,	система	страхования,	страховые	организации,	агентство	по	развитию	страхового	
рынка,	договоры	страхования,	национальный	страховой	рынок,	финансы,	кредитные	организации.

K I R I S H
O‘zbekiston	sug‘urta	 institutlari	 faoliyati	va	 rivojlanish	 tendensiyalari	milliy	 iqtisodiyotning	samarali	 faoli-

yatida	yetakchi	bozor	infratuzilmasi	sifatida	namoyon	bo‘ladi.	O‘zbekiston	Respublikasi	Prezidenti	tomonidan	
2022-yil	22-yanvarda	tasdiqlangan	“2022-2026-yillarga	mo‘ljallangan	Yangi	O‘zbekistonning	taraqqiyot	strate-
giyasi	to‘g‘risida”gi	PF-60-son	Farmonida	Yangi	O‘zbekistonning	rivojlanishida	sug‘urta	tizimining	alohida	o‘rni	
borligiga	ahamiyat	qaratilgan,	ya’ni:	“Aholiga	ko‘rsatilayotgan	tibbiy	xizmat	sifatini	oshirish,	budjet	mablag‘la-
ridan	 samarali	 foydalanish,	 tibbiy	 xizmatlarni	markazlashtirish	 va	aholini	 tibbiy	 sug‘urtalash	amaliyotini	 joriy	
qilish”	56-maqsad	sifatida	ko‘rsatib	o‘tilgan	 [1].	Shu	bilan	birga,	aholini	ijtimoiy	himoya	qilishda	yangi	sug‘urta	
turlarini	amalga	kiritish	maqsadga	muvofiq.

O‘zbekiston	Respublikasi	Prezidentining	2019-yil	 2-avgustdagi	PQ-4412-son	 “O‘zbekiston	Respublikasi	
Moliya	 vazirligi	 huzuridagi	 Sug‘urta	 bozorini	 rivojlantirish	 agentligi	 faoliyatini	 tashkil	 etish	 chora-tadbirlari	



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

672 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, fevral.  № 2-son.

to‘g‘risida”gi	qarori	asosida	Moliya	vazirligi	huzuridagi	Sug‘urta	nazorati	davlat	 inspeksiyasi	negizida	 tashkil	
etilgan	 [2].	Agentlik	 sug‘urta	 bozori	 va	 sug‘urta	 institutlarini	 tartibga	 solish	 va	 rivojlantirish	 bo‘yicha	 vakolatli	
davlat	organi	hisoblanadi	hamda	sug‘urta	munosabatlari	barcha	ishtirokchilarining	huquqlari	va	qonuniy	man-
faatlarini	himoya	qilishni	ta’minlaydi.	Shu	asosida	ta’kidlash	mumkinki,	sug‘urta	institutlarining	mamlakat	iqti-
sodiyoti	va	barqaror	rivojlanishida	o‘rni	salmoqlidir.

A D A B I Y O T L A R  S H A R H I
Milliy	iqtisodiyotni	rivojlanishida	sug‘urta	institutlarining	tutgan	o‘rni	jahon	va	milliy	adabiyotlarda	ma’lum	bir	

darajada	o‘rganilgan.	Jumladan,	Ye.I.Kalinin	milliy	iqtisodiyotda	moliya	bozori	uchun	institutsional	moslashuv	
muammosi	 juda	 jiddiyligi	 va	 bu	 barcha	manfaatdor	 tomonlarning	 e’tiborini	 talab	 qilishini	 ko‘rsatadi.	 Buning	
yechimi	bugungi	kunda	mavjud	institutlarni	mustahkamlash	va	yetishmayotganlarini	shakllantirish	orqali	bozor	
segmentlarini	moslashtirishni	lozimligini	ko‘rsatadi	[4].

A.V.Feoktistov	esa	zamonaviy	davlatlar	samarali	sug‘urta	tizimini	rivojlantirishga	intilishini,	ushbu	tizimning	
asosiy	maqsadi	jismoniy	va	yuridik	shaxslarning	mulkiy	manfaatlarini	himoya	qilish	[5]	lozimligini	aytadi.	Albatta,	
sug‘urta	moliya	va	bank	 tizimlari	va	umuman	milliy	 iqtisodiyot	barqarorligining	muhim	elementidir,	unga	nis-
batan	mamlakat	institutsional	jihatdan	boshqacha	e’tibor	qaratishi	muhimdir.

Shunga	o‘xshash	 fikrlar	 jahon	 iqtisodiyotida	T.Natxov,	 I.Balabanov,	A.Balabanov	 [6,	 7]	maqolalarida	 ham	
o‘qish	 mumkin.	 Mamlakatimiz	 sug‘urta	 institutlari	 X.Shennayev,	 O.Qarshiyev	 [8,	 9]	 va	 boshqalar	 tomonidan	
o‘rganilgan.

Mamlakatimiz	olimlaridan	G.Xalikulova	milliy	 iqtisodiyotni	yanada	rivojlantirish	katta	miqdordagi	 investit-
siya	 resurslarini	 talab	qiladi.	Bunday	sharoitda	davlat	asosiy	e’tiborni	 ichki	 investitsiya	salohiyatini	 rivojlanti-
rishga	qaratishi	[10]	zarurligini	qayd	etadi.

Ammo,	bizningcha	milliy	 iqtisodiyotni	 rivojlanishida	 sug‘urta	 institutlarining	 tutgan	o‘rnini	 yanada	 tahliliy	
materiallar	bilan	bog‘liq	holatda	to‘liqroq	o‘rganish	lozim,	deb	hisoblaymiz.

T A D Q I Q O T  V A  T A H L I L
Sug‘urta	ma’lum	voqealar	(sug‘urta	hodisalari)	yuzaga	kelganda,	jismoniy	va	yuridik	shaxslarning	mulkiy	

manfaatlarini	ular	tomonidan	to‘lanadigan	sug‘urta	badallari	(sug‘urta	mukofotlari)	hisobidan	shakllantiriladigan	
pul	 jamg‘armalari	hisobidan	himoyalashdan	 tashkil	 topgan	 iqtisodiy	munosabatlardan	 iborat.	Sug‘urta	shart-
nomalarini	tuzish	va	sug‘urta	operatsiyalarining	samaradorligiga	erishishdan	manfaatdor	bo‘lgan	tomonlarning	
o‘zaro	munosabati	sug‘urta	bozorida	yuz	beradi.

Sug‘urta	 institutlari	 −	 shaxslarga	 o‘z	 harakatlarini	 to‘g‘irlash	 imkonini	 beradigan	 rasmiy	 va	 norasmiy	
xatti-	harakatlar	normalari	va	qoidalari;	sug‘urta	faoliyatini	tuzuvchi	shaxslar	tomonidan	ishlab	chiqilgan	chek-
lovlardir.	 Bu	 sug‘urtaning	 turli	 shakllari	 bo‘yicha	 shartnomalar	 tuzishda	 ishtirok	 etadigan	 tashkilotlar	 (muas-
sasalar),	polislar	 (shartnomalar)	 tuzish	qoidalari,	 sug‘urta	uchun	belgilangan	 to‘lov	stavkasi,	sug‘urta	 turlari,	
mulkni	sug‘urtalashda	moddiy	manfaatdorlik	o‘lchovi,	sug‘urta	pullari,	ya’ni	muayyan	turdagi	risklarni	birgalikda	
sug‘urta	qilish	uchun	tashkil	etilgan	sug‘urta	kompaniyalari,	uyushmalaridir	va	boshqalar	sanaladi.

Milliy	sug‘urta	tizimi	har	qanday	zamonaviy	davlatning	moliyaviy	tizimining	bir	qismi	bo‘lib,	butun	iqtisodi-
yotda	takror	ishlab	chiqarish	jarayonlarining	uzluksizligini	ta’minlaydi.	Milliy	sug‘urta	tizimining	zarurligi	muhoka-
mani	talab	qilmaydi	va	shubhalanmaydi,	chunki	u	iqtisodiy	mazmun	nuqtayi	nazaridan	sug‘urta	munosabatlari	
ishtirokchilarining	mulkiy	va	moliyaviy	manfaatlarini	himoya	qilishning	mantiqiy	mexanizmi	bo‘lib	xizmat	qiladi.	
Sug‘urta	himoyasining	zamonaviy	shakllari	yarim	asr	oldin	tegishli	bo‘lganlaridan	sezilarli	darajada	farq	qiladi.	
O‘zbekiston	milliy	 sug‘urta	 tizimining	 yo‘nalishi,	 birinchi	 navbatda,	 davlat	 ijtimoiy	 sug‘urtasi	 darajasida	 aniq	
ijtimoiy	xususiyatga	ega.	Sug‘urta	himoyasining	boshqa	barcha	 turlari	o‘zining	asosiy	xususiyatlarini	saqlab	
qoladi,	ular	munosabatlar	majmui	sifatida	sug‘urta	tabiatidan	kelib	chiqadi.

Davlat	moliya	tizimining	bir	qismi	sifatida	milliy	sug‘urta	tizimining	(MST)	faoliyati	keng	ko‘lamli	vazifalar	
bilan	belgilanadi,	ularning	yechimi	ichki	sug‘urta	bozorining	barqarorligini	belgilaydi.	Bu	vazifalarga	quyidagilar	
kiradi:

1)	 moliya	 tizimidagi	 tarkibiy	nomutanosibliklarni	uning	quyi	 tizimlari	 (pul,	 fiskal,	 valyuta,	 sug‘urta)	dara-
jasida	bartaraf	etish	zaruratini	qondirish;

2)	 mamlakat	milliy	iqtisodiyoti,	uning	barcha	tarmoqlari	va	hududlari	barqaror	rivojlanishini	ta’minlaydi;
3)	 moliya,	kredit	va	sug‘urta	institutlari	tomonidan	ta’minlanadigan	milliy	iqtisodiyotning	ichki	investitsiya	

salohiyatini	shakllantirish;
4)	 O‘zbekiston	aholisining	hayot	sifatini	yaxshilash;
5)	 jahon	moliyaviy	va	sug‘urta	bozorining	innovatsion	jarayonlarini	tezlashtirish	va	unga	O‘zbekistonning	

milliy	sug‘urta	bozorini	integratsiyalashuvi.

SMilliy	sug‘urta	tizimining	faoliyati	ushbu	muammolarni	hal	qilish	uchun	kompleks	yondashuvdan	foydala-

nishni	o‘z	ichiga	oladi,	shuning	uchun	MSTning	asosiy	tamoyillari	quyidagilardan	iborat:
1)	 zarurat;
2)	 birlik	va	uzluksizlik;
3)	 moslashuvchanlik	va	aniqlik;
4)	 izchillik	va	murakkablik;
5)	 optimallik	va	samaradorlik;
6)	 ilmiy	va	yo‘naltirilgan;
7)	 ustuvorlik;
8)	 muvozanat;
9)	 direktivlik	va	o‘ziga	xoslik;
10)	 xolislik;
11)	 dinamiklik;
12)	 risklarni	hisobga	olish.
Mazkur	tamoyillar	asosida	MST	milliy	xo‘jalik	majmuasida	turli	jarayonlarning	o‘zaro	bog‘liqlik	birligini	aks	

ettiruvchi	funksiyalarni	bajaradi.
Milliy	sug‘urta	tizimining	vazifalari	1-jadvalda	keltirilgan.

1-jadval: Milliy sug‘urta tizimining vazifalari [11]

Sug‘urtaning ijtimoiy xususiyatiga ko‘ra Sug‘urtaning iqtisodiy 
xususiyatiga ko‘ra

Sug‘urtaning moliyaviy 
xususiyatiga ko‘ra

Salbiy	hodisalarning	oldini	olish	va	oqibatlarini	
yumshatish	orqali	jamiyatda	barqarorlikni	
ta’minlash

Sug‘urta	sohasida	yagona	davlat	
moliya-iqtisodiy	siyosatini	amalga	
oshirish

Kapitalni	keyingi	investitsiya	
qilish	maqsadida	aktivga	
aylantirish

Budjetni	ekologik	ofatlar,	texnogen	avariyalar,	
tabiiy	ofatlar	va	boshqalar	oqibatlarini	bartaraf	
etish	xarajatlaridan	ozod	qilish

Kapitalni	milliy	dasturlarga	qayta	
taqsimlash

Hayotni	sug‘urtalashni	
kengaytirishda	moliya	bozorini	
uzoq	muddatli	moliyaviy	resurslar	
bilan	to‘ldirish

Jamiyatning	ijtimoiy	muammolarini	hal	etishda	
korxona	mablag‘laridan	majburiy	pensiya	
badallari,	davlat	budjetdan	tashqari	tibbiy	va	
ijtimoiy	sug‘urta	jamg‘armalariga	majburiy	
to‘lovlar	hisobiga	foydalanish;	fuqarolarning	
strategik	ahamiyatga	ega	bo‘lgan	dolzarb	
muammolarini	(masalan,	hayotni	sug‘urtalash,	
sog‘liq	sug‘urtasi)	mustaqil	hal	qilish	uchun	
motivatsiyasini	kengaytirish

Sug‘urta	hodisasi	yuz	
berganda	sug‘urta	to‘lovlari	va	
sug‘urtalanuvchilarga	(uchinchi	
shaxslarga)	tovon	to‘lash

Davlat	ijtimoiy	va	pensiya	
ta’minoti	muassasalari	tizimi	
orqali	fuqarolarning	moliyaviy	
xavfsizligini,	ularning	pul	
daromadlarini	oshirishga	
ko‘maklashish

O‘zbekistonda	sug‘urta	institutlarining	faoliyatini	ularning	jami	moliyaviy	xizmatlar	tarkibidagi	ulushi	orqali	
aniqlashimiz	mumkin	(1-rasm).

1-rasm: O‘zbekistonda 2020-2023 yillar davomida sug‘urta xizmatlari ulushi [12]

1-rasmdan	ko‘rinib	turibdiki,	sug‘urta	xizmatlarining	ulushi	2020-yilda	5,1	foiz,	2021-yilda	5,6	foiz,	2022-
yilda	7,3	foiz,	2023-yilda	6,6	foiz,	oraligida	kayd	etilgan.	Bu	mamlakatimizda	sug‘urta	xizmatlari	institutlari	stabil	
ravishda	oshayotganligidan	dalolat	beradi.	Bu	holat	sug‘rta	xizmatlariga	bo‘lgan	talab	muttasil	ortib	borishi	va	
xizmatlar	ko‘rsatuvchi	kompaniyalar	o‘z	biznesini	kengaytirish	va	daromadlarini	oshirish	imkoniyatlari	mavjudg-
idan	dalolat	beradi.	Shu	bilan	birga,	bu	aholining	sug‘urta	muhitini	anglab,	uning	taqdim	etilayotgan	imtiyozlarini	
tushunib	borayotganligidan	dalolat	bermoqda.	Bundan	tashqari,	texnologiyalarning	rivojlanishi	va	qonunchilik-
dagi	o‘zgarishlar	sug‘urta	bozoriga	ta’sir	qilishi	va	uning	o‘sishini	rag‘batlantirishi	mumkin.

Bugungi	kunda	sug‘urta	kompaniyalarining	iqtisodiyotdagi	roli	sug‘urtalovchilarning	kapital	bozorida	mab-
lag‘larni	 harakatlantirish	 qobiliyati	 bilan	 belgilanadi.	 Kompaniyalar	 sug‘urtalanuvchilardan	 oladigan	 sug‘urta	
mukofotlari	iqtisodiyotni	rivojlantirish	uchun	ishlatilishi	mumkin	bo‘lgan	ulkan	sug‘urta	fondiga	aylanadi.	Katta	
mablag‘larni	konsentratsiya	qilish	va	bu	mablag‘larni	boshqarish	qobiliyati	sug‘urta	kompaniyalarini	investitsiya	
resurslarining	eng	muhim	manbalaridan	biriga	aylantiradi.

Quyidagi	 jadvalda	 O‘zbekistonda	 faoliyat	 yuritayotgan	 sug‘urta	 tashkilotlari	 o‘sish	 holatini	 kuzatishimiz	
mumkin	(2-rasm).

2-rasm: O‘zbekistonda faoliyat yuritayotgan sug‘urta tashkilotlari soni [13]

Rasm	ma’lumotlaridan	 ko‘rish	mumkinki,	 sug‘urta	 bozorida	 barqarorlik	 hukm	 surmoqda.	 Kompaniyalar	
soni	taxminan	bir	xil	darajada	qolmoqda,	keskin	o‘zgarishlar	yoki	sezilarli	pasayish	kuzatilmadi.	Bu	bozor	yetar-
licha	yetuk	va	muvozanatli	ekanligini,	shuningdek,	kompaniyalar	o‘zlarini	ishonchli	his	qilishlarini	va	bozordan	
ommaviy	 chiqish	 yoki	 ularning	mavjudligini	 sezilarli	 darajada	 kengaytirish	 zaruratini	 ko‘rmasliklarini	 ko‘rsat-
moqda.

X U L O S A
Sug‘urta	 institutlari	 jamiyatda	 muhim	 o‘rin	 tutib,	 turli	 xavf-xatarlar	 va	 kutilmagan	 vaziyatlardan	 himoya	

qiladi.	Ular	korxonalar	va	yakka	tartibdagi	iste’molchilarga	mulkiy	zarar,	sog‘liq,	hayot	yoki	boshqa	yo‘qotishlar	
bilan	bog‘liq	yo‘qotishlar	yuzaga	kelganda	moliyaviy	yukini	kamaytirishga	yordam	beradi.	Sug‘urta	institutlari,	
shuningdek,	uzoq	muddatli	jamg‘armalar	va	investitsiyalarni	rag‘batlantiradi,	shu	bilan	iqtisodiy	o‘sish	va	rivoj-
lanishni	rag‘batlantiradi.

O‘zbekiston	 Respublikasi	 Prezidenti	 tomonidan	 2022-yil	 22-yanvarda	 tasdiqlangan	 “2022-2026-yillarga	
mo‘ljallangan	Yangi	O‘zbekistonning	taraqqiyot	strategiyasi	to‘g‘risida”gi	PF-60-son	Farmonidan	kelib	chiqqan	
holda,	bizningcha	sug‘urta	institutlari	faoliyatini	rivojlantirish	yo‘nalishlari	quyidagilar	bo‘lishi	lozim:

●	 jarayonlarni	raqamlashtirish	va	avtomatlashtirish	−	mijozlarga	xizmat	ko‘rsatish	va	risklarni	boshqarish	
samaradorligi	va	tezligini	oshirish	uchun	sun’iy	intellekt,	narsalar	interneti	va	blokcheyn	kabi	texnologi-
yalardan	foydalanish.

●	 mahsulotlar	va	xizmatlarni	rivojlantirish	−	mijozlarning	o‘zgaruvchan	ehtiyojlari	va	talablarini	qondirish	
uchun	 kiber	 sug‘urta,	 sog‘liqni	 saqlash	 ma’lumotlaridan	 foydalangan	 holda	 hayotni	 sug‘urtalash	 va	
boshqalar	kabi	innovatsion	sug‘urta	mahsulotlarini	yaratish.

S●	 mijozlarning	 tajribasini	 yaxshilash	 –	 shaxsiylashtirilgan	 va	 qulay	 xizmatlarni	 taqdim	etish,	 jumladan,	

onlayn	maslahatlar,	tezkor	to‘lovlar	va	mobil	ilovalar	orqali	sug‘urta	xizmatlaridan	foydalanish.

●	 kiberxavfsizlikni	kuchaytirish	−	mijozlar	ma’lumotlarini	himoya	qilish	va	kiberhujumlarning	oldini	olish,	
chunki	sug‘urta	kompaniyalari	katta	hajmdagi	maxfiy	ma’lumotlarni	saqlaydi.

●	 boshqa	sohalar	bilan	hamkorlik	“	innovatsion	yechimlar	va	yangi	bozor	imkoniyatlarini	yaratish	uchun	
fintech	startaplari,	texnologiya	kompaniyalari	va	boshqa	sohalar	bilan	hamkorlik	qilish.

●	 risklarni	boshqarishni	takomillashtirish	−	yo‘qotishlarni	kamaytirish	va	sug‘urta	kompaniyalarining	moli-
yaviy	mustahkamligini	yaxshilash	uchun	risklarni	aniqroq	baholash	va	boshqarish	uchun	tahliliy	usullar	
va	modellarni	qo‘llash.

